
နိုင်ငံခြားရေးဝန်ကြီး မိုက်ပွန်ပယိဲုး၏ ထုတ်ပြန်ကြေညာချက် 

ဇူလိုင်၁၆ ရက်၊ ၂၀၁၉ ခုနှစ်။ 

အလွန်ဆိုးဝါးသော လူ့အခွင့်အရေးချိုးဖောက်မှုများအတွက် 

 မြန်မာ့တပ်မတော် တာဝန်ရှိသူများအား လူသိရှင်ကြား အရေးယူသတ်မှတ်ခြင်း 
 

မြန်မာနိုင်ငံ၊ ရခိုင်ပြည်နယ် မြောက်ပိုင်းရှိ ရိုဟင်ဂျာများအား လူမျိုးသန့်စင်ရှင်းလင်းရေး လုပ်ဆောင်စဉ်အတွင်း 

တရားဥပဒေမဲ့သတ်ဖြတ်မှုများအပါအဝင် အလွန်ဆိုးဝါးသော လူ့အခွင့်အရေးချိုးဖောက်မှုများတွင် 

အောက်ဖော်ပြပါ လူပုဂ္ဂိုလ်များ၏ တာဝန်ရှိမှုများအတွက် ထိုဖော်ပြပါလူပုဂ္ဂိုလ်များနှင့် ၎င်းတို့နှင့်တိုက်ရိုက် 

အနီးကပ်ဆုံးသွေးသားတော်စပ်သူမိသားစုဝင်များအား အမေရိကန်နိုင်ငံခြားရေးဝန်ကြီးဌာနသည် ယနေ့တွင် 

လူသိရှင်ကြား အရေးယူသတ်မှတ်လိုက်သည်။ 

- တပ်မတော်ကာကွယ်ရေးဦးစီးချုပ် ဗိုလ်ချုပ်မှူးကြီးမင်းအောင်လှိုင် 

- ဒုတိယတပ်မတော်ကာကွယ်ရေးဦးစီးချုပ် ဒုတိယဗိုလ်ချုပ်မှူးကြီးစိုးဝင်း 

- ဗိုလ်မှူးချုပ် သန်းဦး 

- ဗိုလ်မှူးချုပ် အောင်အောင် 

အဆိုပါ အရေးယူသတ်မှတ်မှုကို ၂၀၁၉ ဘဏ္ဍာရေးနှစ် အမေရိကန်နိုင်ငံခြားရေးဝန်ကြီးဌာန နိုင်ငံရပ်ခြား 

လုပ်ငန်းလည်ပတ်လုပ်ဆောင်မှုများနှင့် ဆက်စပ်အစီအစဉ်များဆိုင်ရာ အက်ဥပဒေ ပုဒ်မ ၇၀၃၁ (ဂ) အရ 

လုပ်ဆောင်ခြင်းဖြစ်သည်။ နိုင်ငံရပ်ခြား အစိုးရအရာရှိများတွင် သိသာထင်ရှားသည့် အဂတိလိုက်စားခြင်း၊ 

အလွန်ဆိုးဝါးသော လူ့အခွင့်အရေးချိုးဖောက်ခြင်းများနှင့် ပတ်သက်ကြောင်း ယုံကြည်ရလောက်သည့် 

အချက်အလက်များရှိပါက အဆိုပါ လူပုဂ္ဂိုလ်များနှင့်၎င်းတို့၏ တိုက်ရိုက်အနီးကပ်ဆုံး သွေးသားတော်စပ်သူ 

မိသားစုဝင်များသည် အမေရိကန်ပြည်ထောင်စုသို့ ဝင်ရောက်ရန် အရည်အချင်းမပြည့်မီဟု ပုဒ်မ ၇၀၃၁ (ဂ) 

တွင် ဖော်ပြပါရှိသည်။ ယင်းဥပဒေအရ ထိုသူများနှင့် ၎င်းတို့၏ မိသားစုဝင်များကို လူသိရှင်ကြားဖြစ်စေ၊ 

သီးခြားဖြစ်စေ ကျွန်ုပ်က အရေးယူသတ်မှတ်ရန် လိုအပ်သည်။  

 နိုင်ငံခြားရေးဝန်ကြီးဌာနသည် အပြုအမူများပြောင်းလဲရေးနှင့် တာဝန်ခံမှု၊ တာဝန်ယူမှုကို 

ထောက်ခံအားပေးသည့် မူဝါဒများအပေါ် အလေးထားလုပ်ဆောင်လျက်ရှိပါသည်။ ယခုလုပ်ဆောင်ချက်သည်  

ထိုရည်မှန်းချက်ပန်းတိုင်ပြည့်မီရေးအတွက် ရှေ့တစ်လှမ်းတိုးလုပ်ဆောင်ချက်ဖြစ်သည်ဟု ကျွန်ုပ်တို့ ယုံကြည်ပါ 

သည်။ 



 ယခုကြေညာချက်အရ အမေရိကန်ပြည်ထောင်စုသည် မြန်မာတပ်မတော်၏ ထိပ်ပိုင်းအကျဆုံးခေါင်း 

ဆောင်များကို လူသိရှင်ကြားအရေးယူဆောင်ရွက်သည့် ပထမဆုံးအစိုးရဖြစ်လာခဲ့ပါသည်။ အရေးယူသတ်မှတ် 

ဖော်ပြခံရသည့် လူပုဂ္ဂိုလ်များကို အရေးယူသတ်မှတ်ဆောင်ရွက်ရာတွင် အလွန်ဆိုးဝါးသော လူ့အခွင့်အရေး 

ချိုးဖောက်မှုများတွင် အဆိုပါ တာဝန်ရှိခေါင်းဆောင်များ၏ ပါဝင်ပတ်သက်မှုများရှိကြောင်း ယုံကြည်ရ 

လောက်သည့် အချက်အလက်များအပေါ် အခြေခံပြီး လုပ်ဆောင်ခဲ့ခြင်းဖြစ်ပါသည်။  

 ထိုသို့ လူ့အခွင့်အရေးချိုးဖောက်မှုများနှင့် နှိပ်စက်လုပ်ဆောင်မှုများအတွက် တာဝန်ခံမှုရှိစေရန် 

မြန်မာနိုင်ငံအစိုးရက အရေးယူဆောင်ရွက်မှုမရှိခြင်းနှင့် နိုင်ငံတစ်ဝန်း လူ့အခွင့်အရေး ချိုးဖောက်မှုများနှင့် 

ညှဉ်းပန်းနှိပ်စက်မှုများကို မြန်မာ့တပ်မတော်က ကျူးလွန်နေကြောင်း သတင်းများ ဆက်လက်ထွက်ပေါ် 

နေသည့်အပေါ် ကျွန်ုပ်တို့ ပူပန်နေဆဲ ဖြစ်ပါသည်။ 

 တပ်မတော်နှင့် ၎င်း၏ ထိပ်ပိုင်းခေါင်းဆောင်များအား တာဝန်ခံမှုရှိအောင်လုပ်ဆောင်ရန် ဆိုးဆိုးဝါးဝါး 

ဆက်လက်ပျက်ကွက်နေသေးကြောင်းသိသာစေသည့် အံ့သြထိတ်လန့်ဖွယ်ဥပမာတစ်ရပ်မှာ မကြာသေးခင်က 

ပေါ်ထွက်လာခဲ့သောကိစ္စတစ်ခုဖြစ်သည့် ရိုဟင်ဂျာများအား လူမျိုးသန့်စင်ရှင်းလင်းမှုများ ပြုလုပ်စဉ်အတွင်း 

အင်းဒင်ရွာတွင် ဖြစ်ပွားခဲ့သည့်  ဥပဒေမဲ့ သတ်ဖြတ်မှုများအတွက် အပြစ်ပေးခံထားရသည့် စစ်သည်များကို 

ကာကွယ်ရေးဦးစီးချုပ် ဗိုလ်ချုပ်မှူးကြီး မင်းအောင်လှိုင်က လွတ်ငြိမ်းချမ်းသာခွင့် အမိန့်ပေးခဲ့ခြင်းပင် 

ဖြစ်ပါသည်။ အဆိုပါ ပြစ်မှုကျူးလွန်သူများကို ထောင်အတွင်း လအနည်းငယ်သာ အကျဉ်းကျခံစေပြီးနောက် 

တပ်မတော်ကာကွယ်ရေးဦးစီးချုပ်က လွှတ်ပေးခဲ့သော်လည်း အင်းဒင်သတ်ဖြတ်မှုဖြစ်စဉ်အား  ကမ္ဘာသိအောင် 

ဖော်ပြခဲ့သည့် သတင်းသမား နှစ်ဦးမှာမူ ရက်ပေါင်း ၅၀၀ ကျော် ထောင်ဒဏ်ကျခံခဲ့ကြရပါသည်။ 

 


